
CAIB. VI. 4—Aiv a leantainn. 
Rinn gleadhar a bhaile an cluasan a 

bhodhradh ait* chor ?s nach b' urrainn 
doibh aon a cheile a chonihfurtachadh. 
Bha iad aoi bh neach foatiunn air falbh 
doigb air bith. Mar so bha air a 
choimhlionadh ann a Riarachadh 
Saoghalta na briathran, "tha la m5r an 
Tighearna dhith,, tha e dhith, agus a' 
deipeachadh gu m6r, tha guth la an 
Tighearna searbh: guilidh an sin an 
cumhachdach; Ni mo dh' fheudas an 
airefiod no n ur arf"%Toradir ann an la 

Caip tein Gradh-air-Beatha nuas anns 
an turumanaich dh-ionnsuidh an t-
soithich aige fein, air a chumail suas 
le cho-sheoladair, Simon Magus a bha 
aig am araidh na lighich ann a Fein-
Earbsa ach coltach ri moran a thainig 
as na cearnaibh ud, a creidsinn gu 
robh e comasach air gach ni saoghalta 
dheanamh. 

{Ri leantainn.) 

feirge an Tighearn, ach le teine 'eud-
san loissrear am fearann uile, oir bheir 
o gu deimhir leir-sgrios obann air uile 
hichd-aiteachaidh na tire." 

CAIB. V I I . 

Rainisr na maraichean an soitheach, 
aenis fhuair iad i air cladach, a sas 
anns' an tathaich. Bha an seol mara 
air tionndadh. Streap iad a suas mar 
a b' fhearr a b' urrainn iad, agus 
chaidh iad fo clilar air ball, agus nair 
orra amharc an aodann aon a cheile. 
Air an oidhche so mar an ceudna dh' 
fhas iadsan a chaidh air tir tinn le 
fiabhrus a bha cumanta anns an eilean. 
Bha iad mar gu 'm eadh ri theine, corp, 
us anam; luaisgeadh iad mar air leab­
aidh dris. Bha an t-ollamh Saor 
Ghras gniomhach dol bho h-aon gu aon 
eile, chuir a chungaidhean, maille ris 
na briathran a thuit 6 bheul, casg air 
an fhiabhrus agus an uine ghearr bha 
iad comasach teachd a nuas air a chlar 
uachdar: Bha an t-iomlan diubh 
iarrtannach air sedladh ach Dearsade 
a mhain agus bha iad ullamh gu grad, 
bronach do bhrigh gu robh iad co luath 
air an aomadh a thaobh, gidheadh ri 
"ainmeachas air dhaibh bhi faicinn an 
cuan fosgailte. 

Air an ath mhaduinn—tra bha iad 
a thoirt a steach na eapail thainig 

LEODHAS.—Bha triuir bhrathrean 
Leodaich,air am bathadh aig baile beag 
ann an sgire nan Loch,mu choig mile 
fichead 6 bhaile Steornabhaigh, air a 
cheathramh latha dhe'n mhios so. Bha 
iad a maeh le bata Si toirt a st'gh 
luchd feamainn, bha mhuir gle gharbh 
agus bha'm bata tuilleadh us trom leis 
an luchd a bh' ann, agus chaidh e 
thairis. Mu 'n d' fhuaireadh bat eile 
chur a mach, bha na gillean bochda 
ait am bathadh. Bu mhic bantraich 
iad, agus tha i nis air a fagail leatha 
fhein gun duine chumas taic rithe 'na 
sean aois. 

Air latha araidh thachair Ministeir 
ainmeil Gaidhealach air duine a bha 
'na namhaid do 'n Ghaidhlig, agus am 
feadh a bha iad a labhairt ri cheile mu 
dheibhinn na Gaidhlig, thuirt an duine 
"Ciod e am feum a bhi cumail suas na 
Gaidhlig, is cinnteach gu 'm faigh i 
bas co dhiubh, agus nach eil e cho 
math siubhal a leigeil leatha ann an 
sith?' B' e so an fhreagairt a thug 
am Ministeir dha, "Ciod e am feum 
dhutsa bhi gad' chumail fein suas le 
itheadh agus le 61, oir gheibh thusa 
bas mar an ceudna latha-eigin?' Cha 
robh freagairt sam bith aig an duine, 
agus dh-fhalbh e gun fhacal eile a 
radh. 

Tha bathar math an eomhnuidh aig 
D.J.Domhnullach air sraid wentworth, 
agus saor cuideachd. Tha brogan dha 
gach se6rsa, adan us curraichdean an 
drasd aige gle shaor. 

Tha Morair Abaraidhean, Aid-Riagh-
ladair Chanada a tigh'nn air chuairt do 
Cheap Bretunn toiseach an fhoghair. 

Minard's Liniment « gach aite. 

Comh-Sheipm Ghailig ann an Lunn -
ainn. 

Anns an litir mu dheireadh a sgriobh 
mi thugaibh rinn mi iomradh air a 
Chlass Ghaidhlig agus air a chomh-
sheirm a bha gu bhi aca air an treas 
la de 'n mhios. B'e sin an la roimh 
'n de agus tha mi gle thoilichte 'radh 
gu 'n robh coinneamh againn cho 
gasda's a burrainn neach iarraidh. 
Chruinnich na Gaidheil bho gach 
cearn de 'n bhaile agus leis an d6igh 
anns an do ghabh iad ris gach oidhirp 
a thug a choisir, sheall iad gu'n robh 
iad lan-riaraichte. 

Bho "Ordugh na Comh-sheirm" a 
tha mi cur thugaibh le go chi sibh 
nach robh dad againn ach Gaidhlig 
fad na h-oidhche. ; 

Thaitinn an "comhradh" eadar aiv 
dithis bhalach oga—Alasdair Hepbum 
agus Domhnull Mac Aoidh,— ro mhath 
ris an t-sluagh. Cuiridh mi thugaibh 
e an ath sheachduinn. 

ORDUGH NA COMn SHEIRM. 
f Ian Mac Aoidh 

Poit air a' Phiob j agus Gilleasbuig 
[ Mac Aoidh 

1 'Moladh na Lanudaidh" A' Choisir 
"Gun chrodh gun aighean"Giorsal NicAoidh 
"Bruthaichean Ghlinn Braoin".. .A' Choisir 

" C ait' an caidil R i b l u n n " . . - ( A l a s I l a i r H e P " 
^ burn. 

Fidhleireachd Ian MacPhearsoin 
"Cumha na h-Oighe". . .F. MacGhillebhubhe 
"Thainig an Gille dubh".. .AnnaNic Artair 
"Maili bheag og" A'Choisir 
"Fear a' Bhata" I. Nic Illeathain 

TABRXTING - AN ALAOII. 
Piobaireachd D6mhnull Mac Aoidh 
"Ho-ro mo nighean donn 

bhuidheach" A' Choisir 

{Deorsina Nic Aoidh, 
AnnaNic Artajr,Bmhr 
Gilhosa agus P. Mac-
antsaoir. 

"Air Fal-al-al-o" Alasdair Hepburn 
Fidhleireachd Ian Macphearsoin 

"An cluinn thu Leannain" . . . 
/ F . MacGhil-
^leabh uidhe. 

"Faill-ill-o agus ho-ro 
eile" Deorsina Nic Aoidh 

f eadar Alasdair Hep-
Comhradh I burn agus Domhnull 

y MacAoidh 
"Mnathan a' Ghlinne-sa".. I. Nic Illeathain 
"Cumha Mhic-Criomain". .Giorsal NicAoidh 
"Gabhaidh sinn an rathad mor A' Choisir 

CAHAIR-FKTT)H. 

T URUS DHOMH UILL BHAIN DO 'N 
EXHABITION. 

FACAL AIR AN FHACAL MAR A DH AITH­
RIS E DHOMHSA E AN LATHA 
'THAINIG E DHACHAIDH. 

(Air a leantainn.) 
H A deachaidh mi mach as an 

taigh air an fheasgar ud tuill­
eadh. Bha Seumas agus na 

spalpairean oga eile a bha maille ris 
air son mo thoirt a mach air feadh a' 
bhaile anns a' mhionaid; ach thuirt 
mis riu gu'm b mhath an sealladh a 
dh' fhear sam bith ann an aon latha 
an sealladh a chunnaic mise, agus 
iadsan, agus miltean air mhiltean a 
))harrachcl oirnn an uair a chunnaic 
sinn sealladh de 'n Bhan-Righ. Coma 
co dhiu an uair a dhorchaich an oidh­
che dh' fhalbh mi mach air feadh a' 
bhaile a dlr fhaicinn nan ioghnaidhean 
a bha cho pailt anns a huile taobh air 
an tugainn nV aghaidh. Mar onair do 
'n Bhan-Righ bha na miltean do 
bhrataichean de gach se6rsa air feadh 
a' bhaile. Mhothaich mise dhaibh an 
uair a chaidh mi mach's a' mhaduinn 
ged nach tug mi iomradh orra gu so. 
Anns an oidhche cha 'n fhaicte seall­
adh ceart air na brataichean, 's air na 
h-aodaichean de gach dath leis an 
robh ballachan cuid de na taighean 
air an c6mhdachadh. Ach mu 'n d' 
thainig. deireadh na seachduin fhuair 
mi sealladh gu le6r dhiubh. 

Bha sraidean a' bhaile mu ochd 
uairean san oidhche a cheart cho soil­
leir 's a bhiodh iad air latha geamh­
raidh. Bha aon bhuth mh6r faisge 
air an drochaid mhoir agus bha cunn­
tas mhiltean de chruisgeanan beaga 
s' caochladh she6rsachan soluis aca ga 
thoirt seachad. Dh' innseadh dhomh 
le urra chinntich gu robh corr is 
fichead fear-ceairrde fad seachduin cho 
trang \s a b ' urraiun daibh 'a cur nan 

Bha moran 
eile air feadh a' bhaile a rinn mar a 
rinn fear na butha so, ged nach robh 
na soluis aca cho lionmhor no cho 
maiseach. Cha 'n urrainn domh trian 
de na chunnaic mi an oidhche ud 
aithris dhuit. Tha'm feasgar a' tigh-
inn, agus feumaidh mi feuchainn ri 
sgeul aithghearr a dheanamh dheth. 

Anns a' mhaduinn an uair a dhiusg 
mi ' s a ghabh sinn ar biadh, dh' fhalbh 
mi fhin, agus Seumas, agus fear an 
taighe, 's bean an taighe,'nar ceathrar 
do'n Exhabiuon. Thuirt Seumas gur 
e fhoin a bha 'dol a chosg oirnn o 'n a 

cruisgeanan an 6rdugh. 

dh' fhalbhamaid gus an tilleamaid 
dhachaidh. Cha do rainig sinn a leas 
ach gann ceum coiseachd a dheanamh. 
A mhic chridhe! 's ann an sid a bha'n 
sealladh! An uair a rainig sinn cha 
robh againn ach a dhol a steach air na 
dorsan cumhann, oir phaigh Seumas 
an cinneadh. Ma bha sraidean a' 
bhaile dumhail le sluagh an latha 
roimhe sid, 's ann a bha 'n dumhlach-
adh aig na dorsan cumhann le daoine 
ag iarraidh a steach. Anuaira chaidh 
sinn a steach dh' earb is dh' aithn mi 
ri Seumas gun e ga m' leigeil as a 
shealladh ar neo nach fhaigheadh e am 
measg na cuideachd mi ri bheo shaogh­
ail. A bhalaich ort, bha mor-iogh-
naidhean an t-saoghail gu leir ann an 
sid cruinn, cothrom, c6mhladh. O 
nach deachaidh mo cheann-sa 'na 
bhoil mu 'n d' thainig beul na h-oidh-
che, cha 'n 'eil guth agam ri radh. 
Faodaidh tu mo chreidsinn an uair a 
their mi nach 'eil anns an t-saoghal 
duine a b ' urrainn beachd ceart a 
ghabhail air gach ni a bha ri 'fhaicinn 
an sid ann an uine bu lugha na mios. 
Bu chiatach an sealladh an aitreabh 
thaighean a oW ann le 'n tuireadan 
arcla, maiseach. Ged is e fiodh gun 
lochdradh a bh' anns a' chuid bu 
mho dhiubh,bha iad ag amharc anabar­
rach math o 'n taobh a muigh. Ach 
cha 'n 'eil duine sam bith nach fhaod­
adh a bhith toilichte leis cho 'fior 
mhaiseach's a bha iad 's an taobh a 
staigh. 

Thug sinn an toiseach ceum socrach 
troimh na taighean gu leir, agus 
chunnaic sinn sealladh dhe gach ni 
iongantach agus a miseach a bh'annta. 
Choisich sinn a null thar na drochaid 
a rinn iad air a' Chelbhin, agus gabh 
sinn ceum air ar socair mu'n cuairt 
air na rathaidean reidhe, boidheach, 
mor thimchioll na pairc. Chuala mi 
fhin fuaim dluth dhomh a chuir 'nam 
chuimhne uair a chunnaic mi each a' 
teicheadh le cairt ann an Ste6rnabh-
agh, agus thug mi suil an taobh o'n 
d' thainig am fuaim. Ciod e bha 'n 
sin ach rud ris an can iad Siviteh-back 
Railivay. A bhalaich ort! rachadh 
an carbad an dara uair suas an agh-
aidh bruthaich cho cas ri cliathach an 
taighe, agus an uair eile rachadh e 
sios an coinneamh a chinn air an 
taobh eile de 'n bhruthach, cuimhnich 
thusa, bha e 'falbh leis fhein cho 
luath ris a' ghaoith, aon uair 's gu'n 
uueao UOT?8 5>IT? (i]q jtj im ijp'c.onq 
de 'n t-slighe upag dha. Chuir an 

rud a bh' ann a leithid a dh' ioghnadh 
orm's gu'n's gu'n deachaidh mi suas 
an rathad a bha e. Thoisich Seumas 
air mo bhrosnachadh gus a dhol ann, 
ag radh nach robh duine sam bith a 
b' fhiach duine a radh ri nach robh 
dol ann. Thuirt mi nach rachainn 
ann am muigh no mach, agus nach 
robh ann ach obair dhaoine gun cheill 
a dhol 'na choir. Thnirt bean-an-
taigh, a' bhe^.n choir, gu rachadh i 
fhein ann nan rachainnsa ann maille 
rithe. Ged nach robh agam oirre ach 
eolas .da.-l ath aj W0- VQ mheasail • 
oirre, agus air ghaol a toileachadh dh' 
aontaich mi dhol ann. Cha bu luaithe 
shuidh sinn ann na mach a bha e. 
Rinn mi greim bais air an aite-shuidh 
's mi 'n duil gu robh mi 'dol direach 
an coinneamh mo chinn do 'n t-sior-
ruidheachd. Leis an t-sitheadh a bha 
roimhe dh' fhalbh an ad dhiom; ach 
cha ruig mi leas a bhith 'gearain o 
nach d' fhalbh mo cheann na broinn. 
An uair a rainig sinn an ceann eile, 
thug na ceatharnaich a bha 'toirt na 
h-upaig dha orm a dhol a steach ann 
agus pilltinn an taobh as an d' thainig 
mi. Cha robh mi cho gealtach a' 
pilltinn. Thug mi tainig uo 'n 
Fhreasdal a chum beo mi. Ciod a 
th'agam air ach ma bha 'n truaighe 
air an each-iaruinn, gu robh 
na seachd truaighean air an each-
fhiodha. 

Gu fortanach cha d' eirich dad do 'n 
aide. 'Nan d' thainig ormsa dhol am 
measg na bha sid de shluagh ceann-
ruisgte bhithinn air mo narachadh. 

Thuirt Seumas rium an uair a fhuail'' 
sinn a mach as an aite chroiseil ud, 
"Tha mi cinnteach, athair, nach bu 
mhisde sibh deur beag a ghabhail a 
chuireadh saod oirbh." 

"Ma la, laochain," arsa mise, "nan 
deanadh e feum dhomh tha mi gle 
fheumach air rud eiginn a chuireadh 
saod orm. Cha robh mi riamh ann 
am bheatha cho dluth air a' bhas 's a 
bha mi anns an aite cbroiseil ud. Cha 
b' e cas an cunnart anns an robh mi, 
ach chaidh mi nam bhreislich cho rnor 
's nach b' urrainn domh aon fhacal 
urnuigh a chur suas." 

Ann an uine ghoirid rainig sinn far 
am faigheamaid ar diol de bhiadh 's 
de dheoch de gach seorsa. Cha rol)h 
sinn ach gann air suidhe mu 'n bhord 
an uair a thoisich an aon cheol cho 
b-iagha's a chuala mi riamh. 

"Ciod e an t-inneal-ciuil a tha sid? 
Cha'nVil mi 'n duil im'n cuala mi 

riamh a leithid," arsa mise. 
"Sid agaibh an t-6rgan. Is cinn­

teach gu'n cuala sibh iomradh air 
roimhe so ged nach cuala sibh air a 
chluich e gus an diugh," arsa Seumas. 

"Ma ta, Sheumais, 's fhad 's cian o 
chuala mise mu 'n organ. Nach b' e 
fear a thainig o theaghlach Chain do 
'm b ' ainm Iubal a rinn a' cheud 
organ'? Is iomadh uair a bha e 'cur 
ioghnaidh orm gur ann o Chain a 
thainig na goibhnean agus an luchd-
ciuii. Is cinnteach mise nach cluich-
eadh Iubal air an organ cho math sid. 
Tha sinne, Sheumais, cho math dheth 
ris a' mhadadh ruadh an uair a bha e 
'g itheadh ma! na pioba, tha biadh is 
ceol againn." 

An uair a chuala mo bhanacharaid 
choir mar a thubhairt mi, rinn i gaire 
cridheil, agus thuirt i, "Tha 'n urram 
agaibh fein a Dhomhuill Bhain." 

Thug sinn an sin cuairt air feadh 
na h-Exhabition. A dhuine, ciod e 
an sealladh a bha 'n sin! Mar a thuirt 
mi riut cheana, cha'n aithrisinn triall 
de na chunnaic mi ged a bhithinn a' 
bruidhinn uime gu latha buidhe 
Bealltuinn. Bha mnathan a' sealltuinn 
a' sniomh 's a' ca-rdadh ann, agus a 
fighe bheannagan. Is iomadh suath 
caol a chunnaic mise, ach cha 'n fhaca 
mi leithid an t-snath ud riamh. Gun 
fhacal breige, cha 'n fhaicinn ceart e 
gus an do chuir mi orm na speuclair­
ean. 

Bha cuid a' deananih bhrog, is 
adaehan; bha cuid a' fuinne an arain, 
's a' deanamh nan rudan-milis; bha 
cuid a' clo-bhuaiadh leabhraichean de 
gach seorsa; bha cuid a' fighe nan 
aodaichean, agus nan ribinean agus 
nan aodaichean buird, m6ran ioghn-
adh orm. Bha aon duine 'na sheas-
amh aig gach beairt, agus ged a bha 
suaithean de gach dath a smaoinich­
eadh tu ann,thigeadh na.snajthean leo 
fhein 'nan am fhein, agus rachadh iad 
a steach do 'n bheairt 'nan aite fhein. 
An cuala thu mu ni riamh cho ion­
gantach sid? Mu dheidhinn na bh'ann 
de dhealbhan's a dh' iomhaighean air 
an gearradh a cloich's a marmor, cha 
ghabh e innseadh. Shaoil mise an 
uair a chaidh mi steach do 'n t-seomar 
anns an robh iad gur i bean Lot a bh' 
ann an te de na h-iomhaidhean. Bha 
moran innealan degach seorsa ann nach 
robh mise 'tuigsinn ciod e am feum a 
bh'annta. Bha beairtean-innleachd de 
gach- seorsa fo 'n ghrein ann, air son a 
bhith 'cur loingeas air falbh air muir, 

agus oibrichean de gach se5rsa air 
falbh air tir. Co a chunnaic mi ann 
ach mo charaid, an t-each-iaruinn? A 
bhalaich ort, 's ann air a bha chulaidh. 
Chitheadh tu d'fhaileas as na cliath­
aichean aige. Nach e 'dh' fheudas? 
Cha dean e car latha 's a' bhliadhna, 
agus neo-ar-thaing mur cumar glan e. 
Is docha gu'n deachaidh e do 'n 
Fhraing am bliadhna gus gu faiceadh 
na Frangaich cho briagha's a tha e. 

Bha anabarr innsridh ann—buird, 
is cathraichean, is beingeachan, is 
leapannan, is lar-bhrait, is sgathain 
cho mor ri stuadh taighe, is soithich­
ean creadha de gach seorsa. A dh' 
aon fhacal,bha ioghnaidhean an t-sao-
ghail gu leir ann, agus an corr ged a 
theirinn e. Cha 'n 'eil uine agam air 
a' bheag tuilleadh ainmeachadh; ach 
cha n-urrainn mi gun iomradh a thoirt 
air a dha no tri de nithean eile. 

Mar a tha fhios agad, tha mi ro 
dheidheil air ceol. Cha do thuig mi 
riamh car son a bha na ministearan 
cho fada na aghaidh. Bha buidheann 
de luchd-ciuil cho math a chluicheadh 
's a th' ann am Breatunn, 's anns a' 
Ghearmailt, a' cluich a h-uile latha, 's 
iad nan seasamh ann an crothaidh. 
Bha de 'n 6r air an seacaidean 's air 
an ceann-aodaich na deanadh beair­
teach earaann mhor de mhuinntir na 
duthchadh. Bha feadain chama, 
bhuidhe aig cuid diubh, agus feadain 
dhubha le bannan airgid aig cuid 
eile. Ach ceol a b' aille nan ceol a 
bh' aca cha chuala mise riamh. 

Sheas sinn aig fuaran boidheach a 
bha faisge air an drochaid, agus mhol 
mi an t-uisge, agus thuirt mi nach 
fhaca mi riamh uisge bu shoilleire na 
e. Ach thuirt Seumas—"Deanadh 
sibhse foighidinn gus eadar so ' s deich 
uairean a nochd, agus chi sibh nach e 
sin dath a bhios air an uisge. An 
uair a thig greis de 'n oidhche toisich-
idh na Sithichean a th' anns a' chnoc 
so ri caitheamh an uisge 'na spui do 
'n iarmailt, agus cha 'n 'eil dath a 
chunnaic duine riamh nach cuir iad 
air." 

"Bi sam h ach, a bhlaoghastair bho­
chd," arsa mise; "cha robh mise rianh 
cho faoin's ga'n tugainn geill do na 
naigheachdan faoine a bha 'n sluagh 
ag aithris mu na Sithichean." 

Cha robh air so ach so fhein. 
Thainig an oidhche gun fhios domhsa; 
oir bha m' aire air a tarruinn a dh' 
ionnsuidh na bha mu 'n cuairt orm. 
Bha beachd aig Seumas c' uin a 

theannadh Tobar nan Sithichean ri 
cur as a chionn, agus o'n a b ' e fhein 
bu cheann-snaod oirnn nar trr'uir, bha 
sinn 'g a leantuinn ge b* e taobh a 
rachadh e. Cha robh sinn fichead 
slat o 'n Tobar an uair a thoisich' e ri 
cur~as a chionn. Mar a thubhairt 
Seumas V)' fhior. Cha robh dath a 
chunnaic duine riamh nach robh air 
an uisge. Bha 'n t-uisge a' leum air 
uairean cho ard. tha mi creidsinn, ri 
tri fichead troidh. Bhiodh cuid dheth 
buidhe, 's cuid dheth uaine 's cuid 
dheth dearg, 's cuid dheth gorm 's 
cuid dheth de dhathan iongantach eile 
air nach urrainn dhomh-sa ainm a 
chur. Cha robh mi 'g radh diog. 
Shealladh Seumas orm an drasta 's a 
rithist fo 'n t-suil. Mu dheireadh 
thuirt e—"Nach math a tha na Sith-
ichean a'dol ris a nis, athair? "Is 
math gu dearbh, ma's iad a th' aig an 
obair," arsa mise. Ciod a th' agam 
air ach gu robh sri chruaidh a' dol air 
aghaidh ann a' ml inntinn eadar 
c .'eideamh agus as-creideamh a thaobh 
na dh' innis Seumas dhomh mu na 
Sithichean, agus na bha mi 'faicinn mu 
choinneamh mo shul. Thug mi 'n aire 
ged a bha 'n t-uisge ag atharrachadh 
dhathan gu robh 'n t-uaine ni bu trice 
na dath sam bith eile. Agus chuala 
mi riamh gu robh tlachd ro mhor aig 
na Sithichean de 'n uaine. Mar an 
ceudna, tha e air aithris nach d' fhair-
tlich ni riamh air na Sithichean a 
dheanamh ach sugan 
Cha mhor nach d' aidich mi aig an am 
gur iad a bha cur an uisge as an cionn; 
ach tha mi nis a' creidsinn nach robh 
lamh sam bith aig ni mo neach mi-
nadurra anns a' chuis. Ma bha na 
Sithichean ann aon uair, c' aite ati 
deachaidh iadl 

Suas mu naoi uairean thoisich feadh­
ainn ri losgadh urachraicheah do 'n-
athar. 'S e peilleirean teine a bh' aca 
anns na gunnachan. An uair a 
bhiodh na peileirean teine so gu math 
ard anns an iarmailt, bha iad a' spraidh-
eadh, agus a' falbh nan cuarsgagan as 
a cheile, 's ag atharrachadh' a h-uile 
seorsa dath. 'S e rud cho mor 's a 
chuir a dh' ioghnadh orm ' sa chunnaic 
mi fad na h-uine. -

Sheas sinn ag amharc an t seallaidh 
so gus an d' thainig an t-am dhuinn a 
bhith 'dol dhachaidh. Theab nach 
fhaigheamaid carbad no carn a 
bheireadh pios de 'n rathad sinn.. 
Kainig sinn an taigh mu aon uair deug: 

(Air a leantainn air taobh 7.) 


